
Viðv. miðnáms- og heilsuskúla og røktarheimi í Suðuroy

Fyrst vilja vit ynskja øllum limunum í nýggju kommunustýrunum til lukku við valinum, sum var í november, og eisini nýta høvi at bera tykkum okkara bestu ynskir um eitt eydnuberandi og signað nýggjar við vónum um gott samstarv.

Samstundis vilja vit við hesum kunna nýggju kommunustýrini um heildaruppskot landsstýrisins um at byggja miðnáms- og heilsuskúla í Hovi og røktarheim í Vági. Tað vilja vit gera við eisini at senda nýggju kommunustýrunum avrit av tí skrivi, vit sendu tásitandi kommunustýrunum í oktober í fjør, har nærri verður greitt frá hesi ætlan.

Vit heita á nýggju kommunustýrini um at viðgera málið og at geva okkum eitt svar í seinasta lagi fríggjadagin 28. januar 2005 um, hvørja støðu kommunustýrini hava til at  fremja hesa ætlan í samstarvi við landsstýrið, um so er, at ávísar treytir, sum kommunustýrini vilja seta til ætlanina, kunnu lúkast. 

Hetta verður sjálvandi ikki tikið sum nakað endaligt og bindandi svar ella nøkur endalig støðutakan, men bert ein fyribils fráboðan, sum skal siga okkum í landsstýrinum, um tað er grundarlag fyri at arbeiða víðari við málinum ella ikki. Tí tað er ein avgerð, sum vit í landsstýrinum mugu taka nú sum skjótast.

Fáa vit eina fráboðan frá kommunustýrunum í seinasta lagi 28. jan., sum gevur okkum fatan av, at tað er positivur vilji at arbeiða víðari við ætlanini, vilja vit báðir, landsstýrismenninir í mentamálum og almanna- og heilsumálum, skjótt eftir tað koma suður at halda fund við kommunustýrini fyri at umrøða ætlanina gjøllari.

Tá vilja vit eisini kunna leggja fleiri upplýsingar fram viðvíkjandi ætlaða miðnáms- og heilsuskúlanum og røktarheiminum, bæði í sambandi við verkætlanargond, tíðarkarmar og fígging. Viðvíkjandi røktarheiminum kunnu vit tá leggja fram nýggjar upplýsingar um tørvin á búplássum í eldrarøktini og lýsa, hvørjir møguleikar kunnu vera fyri tillagingum av fíggingarháttinum.

Við bestu heilsanum

Hans Pauli Strøm


Jógvan á Lakjuni

landsstýrismaður í almanna- og heilsumálum
landsstýrismaður í mentamálum

